
Málið um føroyska parið, sum 
býr í Danmark, og sum hevur 
fingið rokning frá Landssjúkra­
húsinum fyri, at konan átti 
barn meðan hon var í Føroyum 
at vera um vermóðurina, sum 
lá at doyggja, skríggjar til 
himmals av vantandi virðing 
og er álvarsliga av handaógvið 
merkt.

Og sjálvt um landsstýrismað­
urin blandar seg upp í málið, so 
verður tað bara verri. Tí nú er 
staðfest fyri aðru ferð, at tey 
skulu gjalda rokninginga upp 
á næstan 27.000 krónur fyri at 
tey í oktober noyddust at eiga 
sonin Rana í Føroyum.

Her má vera talan um krakka­

veldisfólk í einum nøtuhylki – 
ella alt ov vánaligt lógararbeiði. 
Um eitt føroyskt par, sum er í 
Danmark í lestrarørindum, ikki 
kann eiga barn í Føroyum uttan 
at tey sjálvi gjalda fyri tað, tí at 
konan ikki er í útbúgivng, men 
maðurin, so er okkurt heilt 
burtur úr vón og viti

Hvør er tað, sum kann koma 
til eina slíka niðurstøðu? Og 
hvussu nógv fordømi eru um 
føroyingar, búsitandi í Dan­
mark, sum fáa rokning frá 
Landssjúkrahúsinum fyri sjúk­
uviðgerð?

Tað er ikki ein vøkur viðferð 
at geva einum ungum pari, sum 
av einum sorgarleiki í familjuni 

kemur til Føroya, samstundis 
sum konan er á fallandi fóti.

Gott í teg, Kaj Leo Holm Jo­
hannesen, fá hatta málið loyst 
sum skjótast. Og tryggja eisini, 
at kunngerðin fevnir um hesi, 
ella kom í tingið við eini lógar­
broyting. 

Tí lesandi føroyingar mugu 
sjálvandi kunna eiga børn síni 
á okkara sjúkrahúsum uttan at 
fáa eina fúla rokning – eisini, 
tá tað er pápin, sum er lesandi, 
sjálvandi. 

Og tryggja so eisini, at 
mongu útlendingarnir – ofta 
útlendskar kvinnur, sum  
búgva í Føroyum í føroyskum 
familjum, ikki eisini koma í 

klemmu í heilsuverkinum av 
dýrum sjúkrahúsrokningum, 

sum borgarar í Føroyum ikki 
vilja hava. 

Tað skal ikki vera munur á 
fólki.

Tað sigur seg sjálvt, er tað 
onkur smálutur, sum ger, at 
Landssjúkrahúsið sendir rokn­
ingar, so fá tað í rættlag sum 
skjótast, tí hetta líkist púra 
ongum!

Heilt erligt Kaj Leo hetta 
kunnu tit ikki vera bekent!

Javnstøðunevnd­
in er nú sett av 
nýggjum

Javnstøðunevndin, sum 
skal veljast av nýggjum 
eftir hvørt løgtingsval, er 
nú sett. Í Javnstøðunevnd­
ini eru: 

Mai Laksáfoss Simon­
sen, forkvinna, umboðandi 
Føroya landsstýri

Annfinnur Garðalíð, 
umboðandi løntakarar

Niels Winther, umboð­
andi arbeiðsgevarar

Hedvig Johansdóttir, 
umboðandi skúla-, heilsu- 
og almannaverk

Helena Fríðheim, um­
boðandi Kvinnufelags­
samskipan Føroya

Varaumboð eru hesi:
Jón Harald Poulsen, 

næstformaður, umboð­
andi Føroya landsstýri

Mary Antonsdóttir, 
varaumboð vegna løntak­
arar

Jórun Gardar, varaum­
boð vegna arbeiðsgevarar

Leif Olsen, varaumboð 
vegna skúla-, heilsu- og al­
mannaverk

Annetta Saltá, varaum­
boð vegna Kvinnufelags­
samskipan Føroya

Tað er Elsebeth Mer­
cedis Gunnleygsdóttur, 
landsstýriskvinna í al­
mannamálum, sum eisini 
er landsstýriskvinna í 
javnstøðumálum, ið setir 
Javnstøðunevndina, mill­
um annað við tilmæli frá 
arbeiðsgevarum, løntak­
arum, skúla-, heilsu- og al­
mannaverk og Kvinnufel­
agssamkipan Føroya.

Fremsta uppgávan hjá 
Javnstøðunevndini er at 
hava eftirlit við at javn­

støðulógin verður hildin. 
Endamálið við Javnstøð­
ulógini er at beina burtur 
allan mismun vegna kyn. 
Javnstøðunevndin skal 
harafturat ráðgeva mynd­
ugleikum, stovnum, fel­
øgum og einstaklingum í 
javnstøðuspurningum og 
skal gera tilmæli í javn­
støðumálum.

Javnstøðunevndin fer 
seinni í vikuni á fund við 
landsstýriskvinnuna, og 
fer eftir hetta til verka.

Kinesarar eru ikki nøgdir 
við eina keiputekning av 
kinesiska flagginum í Jyl­
lands-Posten mánadagin.

Kina krevur eina al­
menna umbering frá Jyl­
lands-Posten fyri keipu­
tekningina.

Tað skrivar kinesiska 
sendistovan í Danmark í 
einum tíðndaskrivi.

Kinesarar eru stoytt­
ir av tekningini hjá keip­
uteknaranum Niels Bo 
Bojesen, sum hevur skift 
út tær fimm stjørnurnar í 
flagginum við coronavir­
usið.

– Vit eru ógvuiga firtin, 
og vit krevja, at Jyllands-
Posten og Niels Bo Bojesen 
taka ábyrgd fyri mistakið 
og alment umbera yvir 
fyri kinesiska fólkinum, 

stendur í tíðindaskrivi­
num.

Men Kina fær onga um­
bering. Tað staðfestir blað­
stjórin á JP, Jacob Nybroe.

– Vit kunnu ikki koma 
við eini umbering fyri nak­
að, vit ikki halda, er skeivt. 
Vit hava onga ætlan um at 
niðurgera ella háða, og tað 
halda vit heldur ikki, at 
tekningin ger.

– Sum eg síggi tað er 
talan um tvær ymsar 
mentanarfatanir, sigur 
Jacob Nybroe.

Coronavirusið hevur 
higartil gjørt av við yvir 
100 fólk í Kina. Soleiðis 
er talið av deyðum upp á 
106. Tað upplýsa kinesisku 
myndugleikarnir. Harvið 
er talið av smittaðum um 
alt Kina oman fyri 4.000.

Kina krevur umbering 
frá Jyllands-Posten

Mai skal stjórna javnstøðuni

Mai Laksafoss Simonsen er nýggj forkvinna í 
Javnstøðunevndini


